
Saptasthana Churnika

ಸಪ್ತಸ್ಥಾನ ಚೂರ್ಣಿಕಾ

ಓಂ ಶ್ರೀಗಣೇಶಾಯ ನಮಃ .
ಅಸ್ತಿ ಖಲು ಸಪ್ತಸಾಗರಸಪ್ತಕುಲಾಚಲಸಪ್ತದ್ವೀಪಪರಿಮಂಡಿತೇ ಭೂಮಂಡಲೇ
ಪಂಚಾಶತ್ಕೋಟಿಯೋಜನವಿಸ್ತೀರ್ಣೇ ಜಂಬೂದ್ವೀಪೋ ರತ್ನದ್ವೀಪಃ .
ತತ್ರಾತ್ಯುತ್ತಮಾಃ ಷಟ್ಪಂಚಾಶದ್ ದೇಶಾಃ .
ತೇಷ್ವಪಿ ಅನೇಕಕೋಟಿಸುರಾಲಯಭೂಸುರಾಲಯಮಂಡಿತಶ್ಚೋಲದೇಶಃ .
ತಸ್ಮಿನ್ನಪಿಅಪರಿಮಿತಹರಿಹರಾಲಯವಿಬುಧಕೋಟಿಸಂಕೀರ್ಣಸಹ್ಯಜಾತೀರಸ್ಥಲಾನಿ
ಸರ್ವೋತ್ತಮಾನಿ .

ತೇಷ್ವಪಿ ಏತಾವತ್ತ್ವರಹಿತವೈಭವಂ ಸಾಕ್ಷಾದ್ದಾಕ್ಷಾಯಣೀಪತಿನಿವಾಸಭೂತಂ
ಸಹಸ್ರವದನೇನಾಪಿಸಹಸ್ರಕೋಟಿಯುಗೈರಪಿವರ್ಣಿತುಮಶಕ್ಯಮವಾಙ್ಮನಸಗೋಚರಮತ್ಯದ್ಭುತವೈಭವಮನಾದ್ಯಂ
ಕಿಂಚಿದಸ್ತಿ ಸ್ಥಲಂ .

ತಸ್ಮಿನ್ವೃಂದಾರಕಪತಿನಂದನವನಶೋಭಿಮಂದಾರಮುಖವೃಂದಾರಕತರುಸಂದೋಹಸಂದೇಹಕರಮಾಕಂದಕುಂದತಿಂದುಕಚಂದನಚಂಪಕಚಾಂಪೇಯಪನಸಪಾಟಲಪ್ರಿಯಾಲಹಿಂತಾಲತಾಲತಮಾಲಕೃತಮಾಲನಕ್ತಮಾಲತಕ್ಕೋಲರಸಾಲವಕುಲಸರಲತಿಲಕಾಮಲಕಜಂಬುಜಂಬೀರಖರ್ಜೂರನಾಲಿಕೇರದಾಡಿಮದ್ರಾಕ್ಷಾನಾರಂಗಬದರೀಬಿ
ಲ್ವಕಪಿತ್ಥಕದಲೀಪಟಲಜಟಿಲಘಟವಿಟಪುಟತಟಕುಟಜಲಿಕುಚಪಲಾಶಚಿಲಪುನ್ನಾಗನಾಗಕಿಂಶುಕ
ಬಂಧೂಕಚ್ಛಾಯಕಜೀವಕಾಶೋಕಹಿಂದೂಕಕೇತಕರಸಪೂರ್ಣಗಂಧಪೂರ್ಣಿಮುಚುಕುಂದರಸಗಂಧಘನಬೃಂದಪುಲಿಂದವಕುಲವಂಜುಲಕರಲಕೋಮಲಸ್ಫೂರ್ಜವಿಸ್ಫೂರ್ಜವಿದಾರಕೋವಿದಾರಕೂರ್ಮಾರಮಂದಾರತುಂಬೀರಾರ್ಜುನ
ತರ್ಜನವಿಕರ್ಜನಕದಂಬಕಾದಂಬಹೇರಂಬವಿಲಂಬತುಂಬಕುರುಂಬಾಶ್ವಕರ್ಣಗೋವರ್ಣಗೋಕರ್ಣಗೋಚೂರ್ಣಘನಸವಿಘಸವರುಣತರುಣತರಂಗವಿಚುಲಿಂಗವಿಬಧವನಯಕ್ಷಫಲಯಕ್ಷಧವಸೂಧವಮಾಧವಮರುಧವಪುರೀಧವ
ಸಿಂಧೂಪನಿಕ್ಷೀಪದೀಪನೀಪಪ್ರದೀಪಭೂಪಗೋಪೋಪಕೂಪವಿತ್ಪಲತಿತ್ಪಲಮರುತ್ಪಲವೀರವೀರವಸುವೀರಫಲಪೂರಬೀಜಪೂರಕಂದಸಾರತಿಂತ್ರಣಘಂತ್ರಣಯಂತ್ರಣಬೋಧಸಂಬೋಧನ್ಯಗ್ರೋಧಹಿಂಬುಮಲ್ಲೀಮತಲ್ಲೀಬಲ್ಲೀವೀರವಲ್ಲೀವಸಂತೀವಾಸಂತೀಜೀವಂತೀಜವಂತೀಜಾತೀಹೇಮಜತೀವಿದೂತೀವಿಶಾಲೀವೇಶಾಲೀತುಲಸೀಕುಮುದೋತ್ಪಲನೀಲೋತ್ಪಲಮಾಲತೀಮಾಧವೀಮಧುಕರಪಂಕಜಪಾರಿಜಾತಪ್ರಮುಖನಿಖಿಲಭೂರುಹಲತಾಮಂಡಲನಿರಂತರದಲಕುಸುಮಫಲಭರಿತವಿಟಪಾವೃತೋದ್ಯಾನಸುಶೋಭಿತೇ,
ಕೃತಪಾತಕಪಾಮರಜನಪಾವನಕರಣನಿಪುಣಕಾವೇರೀಶೀತಲಜಲಸ್ಪೃಷ್ಟಮಂದಮಲಯಮಾರುತಸಂಪರ್ಕವಿಕಸಿತಕೇತಕೀಚಂಪಕಮಲ್ಲಿಕಾದಿಕುಸುಮಘುಮುವುಮಿತವಾಸನಾನಂತಭರಿತವಿಬುಧನಿಕರೇ,
ಅಖಿಲಪ್ರಪಂಚಸ್ಥಲಸಂಚಾರಾಪೂರಣಮನೋರಥಚಂದ್ರಶೇಖರಚರಣಾರವಿಂದಮಕರಂದನಿಶ್ಚಂಚಲಚಂಚರೀಕಾಯಮಾನವಿರಿಂಚತನಯಾದಿಮುನಿಸಂಚಯತಪಃಸಂಚಯಸಿದ್ಧಿಪ್ರದೇ
ಮುಕ್ತಿಪ್ರದೇ,ನಿತ್ಯೋತ್ಸವಪಕ್ಷೋತ್ಸವಮಾಸೋತ್ಸವಸಂವತ್ಸರೋತ್ಸವರಥೋತ್ಸವಡೋಲೋತ್ಸವವಸಂತೋತ್ಸವಪುಪ್ಯೋತ್ಸವಪುಷ್ಪೋತ್ಸವಪ್ರಜೋ?(ಪ್ಲವೇ)ತ್ಸವವಿಜಯೋತ್ಸವಮಹೋತ್ಸವಮಹಾವೈಭವೇ,
ಚೈತ್ರೋತ್ಸವಪಂಚಮದಿನಕೃತಾತ್ಮಪೂಜಾನಂದಭರಿತಮಹೇಶ್ವರವೃಷಭವಾಹನಮಹರಥೋತ್ಸವಸಂದರ್ಶನಾಗತಸಪ್ತಸ್ಥಲದೇವತಾಗಣಸುರಗಣಮುನಿಗಣನಿಬಿಡೀಭೂತನೃತ್ತಗೀತವಾದ್ಯಸಂಗೀತಸಂಘೋಷಸಂತೋಷಿತಚತುರ್ವರ್ಣಜನಕೋಟಿಸಂಸೇವಿಂತೇ
ಪ್ರಪಂಚಸಂರಕ್ಷಣದೀಕ್ಷಿತೇ ಶಕೃತಪಂಚಾಕ್ಷರತಾರಕಮಂತ್ರೋಪದೇಶಪಂಚಶರಾರಿಶರೀರದಾಯಕೇ
ಪಂಚನದಸ್ಥಲೇ ಯೋ ದೇವಃ ಸಕಲಕೋಟಿದೇವೇಷು ಮಹಾದೇವ ಇತಿ
ಸಕಲಕೋಟಿವಿಬುಧೈಃ ಸತತಂ ಸಂಪೂಜ್ಯತೇ ಸ ಭಗವಾನ್ ಧರ್ಮಸಂವರ್ಧನೀಶಃ
ಜಗದೀಶಃ,
ಚಂದ್ರಾಮೃತಸೂರ್ಯಪುಷ್ಕರಣೀಜಲಜಟಾಮಂಡಲಸ್ಥಗಂಗಾತೋಯಗಿರಿಜಾಪಯೋಧರಕ್ಷೀರವೃಷಭಫೇನಪಂಚನದೀಪತಿಃ
ಪಶುಪತಿಃವಿಶಿಷ್ಟಮಹಾಮುನಿವರಿಷ್ಠವಸಿಷ್ಠಭಗಿನೀವಿವಾಹಮಹೋತ್ಸವಸಂತೋಷಿತನಂದಿಕೇಶ್ವರಸಮೇತಃ
ಗಿರಿಜಾಸಮೇತಃ ಸಪ್ತಸ್ಥಲಪ್ರದಕ್ಷಿಣಾಗಮನಸ (ದ) ಹೃದಯಃ ಸದಯಃ

ಸಪ್ತಸ್ಥಾನ ಚೂರ್ಣಿಕಾ

ಸುರಥಮಹೀಪತಿಮನೋರಥಪೂರಣಸಂದರ್ಶಿತದಕ್ಷಿಣೋತ್ತರಕೈಲಾಸ (ಭಂಡ)

ಭರ್ಮನಿರ್ಮಿತಪ್ರಾಕಾರಗೋಪುರವಿಮಾನಗರ್ಭಗೃಹಾರ್ಧಮಂಟಪಮಹಾಮಂಟಪಸ್ನಪನಮಂಟಪಪುಜಾಮಂಟಪಪುಣ್ಯಮಂಟಪನೃತ್ತಮಂಟಪನಾಟ್ಯಮಂಟ್ಪಸೋಪಾನಪ್ರದಕ್ಷಿಣಮಂಟಪಪಾಶ್ಚಮೇಧಪ್ರದಕ್ಷಿಣಮಂಟಪಜಪತಪಃ
ಸಿದ್ಧಿಕರಜಪ್ಯೇಶ್ವರಮಂಟಪಶಾಂತಮಂಟಪದಾಂತಮಂಟಪವಸಂತಮಂಟಪೋದ್ಯಾನಮಂಟಪಶ್ರೀವಿಲಾಸಮಂಟಪಶ್ರೀಚೂರ್ಣಮಂಟಪಕೃಷ್ಣಗಂಧಮಂಟಪಪಾರಾರ್ತಿಕಮಂಟಪಕೌತುಕಭೂಕೃತ(ಮತ)
ಮಂಟಪವೇದಶಾಸ್ತ್ರಸರ್ವಪುರಣವ್ಯವಹಾರಮಂಟಪಹರಿಬ್ರಹ್ಮೇಂದ್ರಾದಿಸಮೂಹಮಂಟಪಾಷ್ಟಾದಶವಾದ್ಯಘೋಷಮಂಟಪರತ್ನಮಂಟಪಪುಷ್ಪಸುಗಂಧಪರಿಮಲವಿಲಾಸಮಂಟಪಧರ್ಮಸಂವರ್ಧನೀಸಕಲಭೋಗಭೋಭ್ಯಮಂಟಪವಿಚಿತ್ರಚಿತ್ರಾಂಕಿತಮಂಟಪೋಪಮಂಟಪಮಹಾಮಂಟಪಚತುಃಸ್ತಂಭಮಂಟಪಷೋಡಶಸ್ತಂಭಮಂಟಪಶತಸ್ತಂಭಮಂಟಪಸಹಸ್ರಸ್ತಂಭಮಂಟಪಾನೇಕಸ್ತಂಭಮಂಟಪಾದಿಮಂಟಪವಿರಾಜಿತಮಹಾಲಯವಿನಿರ್ಗತಃ,
ಅತಿಧವಲಿತವುಮುಬುಮಾಯಮಾನನವಕೋಟಿಮಲ್ಲಿಕಾಹಾರಮುಕ್ತಾಹಾರಮುಕುರವರನಿಕರಸಿಂಹಮುಖಶರಭಮುಖಕನಕದಂಡಮಂಡಿತನವರತ್ನಮಣಿಖಚಿತತಪ್ತಕಾಂಚನಶಿಬಿಕಾಸುಸ್ಥಿತಃ
ಮುನಿಹೃದಿಸ್ಥಿತಃ,ಅಪಹಸಿತಚಂದ್ರಮಂಡಲಶ್ವೇತಚ್ಛತ್ರೋಭಯಚಾಮರವಾಲವ್ಯಜನಪತಾಕಾದಿಸಕಲಬಿರುದಾದಿವಿರಾಜಮಾನಃ
ಸಕಲವಿಬುಧಸಂಸ್ತೂಯಮಾನಃಭೇರೀಮೃದಂಗಮದ್ದಲತಾಲಕಾಹಲದುಂದುಭಿತೂರ್ಯತುಂಬುರುವೀಣಾವೇಣುನೂ
ಪುರಮಡ್ಡುಕಡಿಂಡಿಮಡಮರುಕಜರ್ಝರಧವಲಶಂಖಪಣವಪಟಹಾಷ್ಟಾದಶವಾದ್ಯಘೋಷಸಮೇತಶಬ್ದಾಯಮಾನಸಕಲದಿಗಂತರಃ
ನಾನಾವಿಧವರ್ಣಸುವರ್ಣಪುಷ್ಪಸ್ತಬಕಕೋಟಿಂದೇದೀಪ್ಯಮಾನಮಲಯಚಂದನಾಗರುಗುಗ್ಗುಲುಗೋಘೃತಘನಸಾರಧೂಪವರ್ತಿದಿವ್ಯಪರಿಮಲವಾಸನಾದಿಘುಮುಘುಮಾಯಮಾನಸಕಲಲೋಕಃ
ಸಂರಕ್ಷಿತಸಕಲಲೋಕಃ ಹಾಟಕಕಟಕಕೇಯೂರನೂಪುರಹಾರವಿರಾಜಿತಕಲೇಬರಃ
ಕಟಿತಟಸುಘಟಿತಹೇಮಾಂಬರಃಚಂಡಕಿರಣಮಂಡಲರುಚಿಷಂಡಕಖಂಡಕಮಣಿಖಚಿತಮುಕುಟಮಂಡಿತಶಶಿಖಂಡಃ
ರತ್ನಕುಂಡಲಶೋಭಿತಗಂಡಃ ತಾರಾಧಿಪಸೇವಾರತಮುಕ್ತಾಹಾರಾಯಿತತಾರಾಲಿವಿರಾಜಿತಃ
ಮಾರಾಯುತಕೋಟಿಸುಕುಮಾರಾಕೃತಿಃಮಾರಾರಾತಿಃ ಶರಣಾಗತಶತಕೋಟಿಜನಶತಕೋಟಿಪಾಪಗಿರಿಶತಕೋಟಿಃ
ಧೂರ್ಜಟಿಃ
ಸಪ್ತಸ್ಥಲಪ್ರದಕ್ಷಿಣವಿಚಕ್ಷಣಪದಕ್ರಮಶ್ರುತಿಸ್ಮೃತಿಸುಲಕ್ಷಣಲಕ್ಷಕೋಟಿಬ್ರಾಹ್ಮಣೋತ್ತಮಕೃತವೇದಪಾರಾಯಣಶ್ರವಣಪರಮಾನಂದಭರಿತಃ
ಗಾನವಿಶಾರದನಾರದಸನ್ನಿಭಪರಮಭಾಗವತೋತ್ತಮಕೃತದಿವ್ಯನಾಮಸಂಕೀರ್ತನಶ್ರವಣಹರ್ಷಪುಲಕಾಂಕಿತದೇಹಃ
ಧರ್ಮಸಂವರ್ಧನೀವಿಲಸದರ್ಧದೇಹಃಭಕ್ತಾಪದಂಧತಮಃಸಪ್ತಾಶ್ವಬೃಹದಂಬಾಸಹಿತ-
ಆಪತ್ಸಹಾಯೇಶ್ವರಾಭ್ಯಾಗಮನಸಮ್ಮಾನಸಂಪೂಜಿತಃ ಶ್ರೀಪ್ರಯಾಣಸ್ಥಲನಿಕಟಘಟಿತಪಟಹಭೇರೀವಾದ್ಯಡಮಡಮಧ್ವನಿಶ್ರವಣಸಸಂಭ್ರಮಸಂದರ್ಶನಾಯ
ಸಮುಸ್ಥಿತದಿವಾಕರಃ
ಕರುಣಾಕರಃಅನೇಕಕೋಟಿಭೂಸುರವರಾನ್ನದಾನನಿಪುಣ-ಅಸದೃಶನಾಯಕೀಸಹಿತಓದನೇಶ್ವರ
ಪ್ರತ್ಯುತ್ಥಾನ ಬಹುಮಾನಸಂಪೂಜಿತಃ ಚತುರ್ವೇದೋದ್ಧಾರಣ ನಿಪುಣ
ಮಂಗಲನಾಯಕೀಸಹಿತವೇದಪುರೀಶ್ವರಸಪರ್ಯಾಸಮ್ಮೋದಿತಮಾನಸಃ
ಮುನಿಜನನಿಹಿತಮಾನಸಃಅಖಿಲಭೂಸುರವರಾದ್ಯನೇಕಕೋಟಿಭಕ್ತಜನಸೂರ್ಯಾತಪಪರಿಶ್ರಮಾಪನೋದನಕಾಮೋ
ಭಕ್ತಪರಾಧೀನಃ ಚರಾಚರಪ್ರಪಂಚನಿರ್ಮಾಣಚತುರಚತುರಾನನಶಿರಃಖಂಡನಪಂಡಿತ
ಮಂಗಲನಾಯಕೀಸಹಿತಖಂಡೀಶ್ವರಾಲಯಸ್ಥಃ
ಏಲೋಶೀರಲವಂಗಸಂವಾಸಿತಬಹುಶೀತಲಸ್ವಚ್ಛಜಲಶುಂಠೀರಾಮಠಸೈಂಧವಜಂಬೀರಫಲಸಾರಬಹುರುಚಿರತಕ್ರಶರ್ಕರಾಮಿಶ್ರಿತಗೋಘೃತಸಂಸಿಕ್ತಪೃಥುಕಪಾನಕಪಾದುಕಾವ್ಯಜನಚ್ಛತ್ರಮುದ್ಗಖಂಡ
ಚಣಕಖಂಡಖಂಡಶರ್ಕರಾಪನಸಚೂತಕಪಿತ್ಥಕದಲೀಫಲಪಟಲೀಪ್ರದಾನಸುಗಂಧಚಂದನಾಲೇಪಮಲ್ಲಿಕಾಹಾರಪುಷ್ಪಪರಿಶೋಭಿತಕಂಠ
ಪರಮಸಂತುಷ್ಟಬ್ರಾಹ್ಮಣಕೋಟಿಸಮೀರಿತವೇದಘೋಷಾಯಮಾಣಖಂಡೀಶ್ವರಾಲಯಃ
ಕರುಣಾಲಯಃಸುರವರಮುನಿವರಭೂಸುರವರದಾಯಕತ್ರಿಪುರಸಂಹಾರವಿಶಾರದ
ಸೌಂದರ್ಯನಾಯಕೀಸಹಿತಪುಷ್ಪವನೇಶ್ವರಪುಷ್ಯಮಂಟಪಸ್ಥಃಉಭಯಕಾವೇರೀಮಧ್ಯಪ್ರದೇಶಾನಂದಕರಮಂದಗಮನಸಂದರ್ಶನಾಗತಬ್ರಹ್ಮಋಷಿದೇವಋಷಿಯಕ್ಷಗಂಧರ್ವಕಿನ್ನರಕಿಂಪುರುಷಸಿದ್ಧಸಾಧ್ಯೋರಗಭಕ್ತಜನಸುರಕೋಟಿಭೂಸುರವರಕೋಟಿಭಾಸುರಮುನಿಕೋಟಿಘೃತಸ್ಥಾನೇಶನಿಕಟಕಾವೇರೀಮಧ್ಯಪ್ರದೇಶಃ
ಗೌರೀಶಃಮರತಕಮಣಿಖಚಿಂತಕನಕಶಿಬಿಕಾಮಕುಟಕುಂಡಲಕಟಕಭಾಸಾಪಹೃತಸಕಲತೇಜೋಜಾತಪರಿಭವಾಸಹಮಾನಕೋಪಾರುಣವರ್ಣಪಶ್ಚಿಮಸಾಗರಪತತ್ಪತಂಗಃ
ಕೋಮಲಾಂಗಃ

ಅರ್ಧಾಸ್ತಮನಸಮಯಕೃತಸಂಧ್ಯಾವಂದನೋಪಸ್ಥಾನಜಪಹೋಮವೇದಪಾರಾಯಣಬಹುನಿಪುಣಭೂಸುರಪರಿಶ್ರಮಾಪನೋದನಾಯ
ಫಾಲಾಕ್ಷಾನಲದಗ್ಧಮದನಬಾಲಾಂಬಿಕಾಸಹಿತಘೃತಸ್ಥಾನೇಶ್ವರಸುಖಸ್ಥಲಾಲಯಸ್ಥಃ
ಸಮಕಾಲಸಮುದ್ಯತ್ಕೋಟಿಸೂರ್ಯಸಮಾನಸಹಸ್ರಕೋಟಿದೀಪಪಂಕ್ತಿದೀಪವೃಕ್ಷದೀಪರತ್ನದೀಪರಥದೀಪನಾನಾವಿಧವಹ್ನಿಯಂತ್ರಕೋಟಿದೇದೀಪ್ಯಮಾನಮಹಾಮಾರ್ಗಪ್ರದೇಶಮಂದಗಮನಮಂದಹಾಸಭರಿತಃ
ಸಕಲವಾದ್ಯಸಂಗೀತಸಂಘೋಷಸಂತೋಷಿತಚತುರ್ವರ್ಣಜನಕೋಟಿಸಂಸೇವಿತಃ
ಅಂಭೋಜಸಂಭವಸುರಸಂಭ್ರಮಕಾಂಕ್ಷಿತಶಾತಕುಂಭಕುಂಭಕುಚಕುಂಭಸಂಭಾಸಿತರಂಭಾದಿಸುರತರುಣಿಕೃತರಮಣೀಯನಾಟ್ಯವಿರಾಜಿತಚತುರ್ವೀಥೀಮಾರ್ಗಃ
ಭಕ್ತಸಂದರ್ಶಿತಸನ್ಮಾರ್ಗಃ ನಿಟಿಲತಟಲಸಿತಸಿತವಿಭೂತಿಜಟಿಲಘಟತನಯಮುಖಮುನಿಪಟಲಪಟುತರಸುರಯೋಗಿಬೃಂದವಂದಿತದಿವ್ಯಶ್ರೀಚರಣಾರವಿಂದಃ
ಸುಂದರಸೋಮಾಸ್ಕಂದಮೂರ್ತಿಃ ಪ್ರಣತಾರ್ತಿಹರವಿಖ್ಯಾತಕೀರ್ತಿಃ ಕರುಣಾಮೂರ್ತಿಃ
ಶ್ರೀಸಾಂಬಮೂರ್ತಿಃ ಪಂಚಮಹಾಪಾತಕೇಭಪಂಚಾನನಪಂಚನದಸ್ಥಲಾಲಯಾಂತಃ
ಪ್ರವಿಷ್ಟಃ ಕರ್ಪೂರನೀರಾಜನವಿರಾಜಮಾನಕರ್ಪೂರಗೌರಶರೀರಸಂದರ್ಶನಾಯಾತಸಕಲಕೋಟಿ
ಭಕ್ತಜನಾಭೀಷ್ಟಃ ಸಕಲದೇವವರಿಷ್ಠಃ ಸಕಲಜಗದೀಶಃ ಧರ್ಮಸಂವರ್ಧನೀಶಃ
ಮಮಹೃದಂತರೇ ನಿರಂತರಂ ನಿವಸನ್ಪಾತುಮಾಂ ಪಾತುಮಾಂ ಪಂಚನದೀಶಃ
.

ಇತಿ ಶ್ರೀಸಪ್ತಸ್ಥಾನಚರ್ಣಿಕಾ ಸಮಾಪ್ತಾ .
This chUrNikA is an eulogy on Shri pa nchApagesha at tiruvaiyyAru on the occasion of

the saptasthAna festival. The names of the sapta-sthAna-s

(seven shrines within a mile from each), the deities and their consorts referred to in the text

are

(1) ತಿರುವಯ್ಯಾರು (ಶ್ರೀ-ಪಂಚನಾದ) -ಪ್ರನತಾರ್ತಿಹರ -ಢರ್ಮಸಂವರ್ಧನಿ ..

(2) ತಿರುಪ್ಪಯನಂ(ಶ್ರೀ-ಪ್ರಯಾಣ) -ಆಪತ್ಸಹಾಯೇಶ್ವರ-ಬೃಹದಂಬಾ .

(3) ತಿರುಶೋರ್ರುತ್ತುರೈ(ಶ್ರೀ-ಓದನೇಶ್ವರ) -ಓದನೇಶ್ವರ-ಆಸದ್ರ್ಶನಾಯಕೀ .

(4) ತಿರುವೇದಕುದ್(ಟ್)ಈ(ಶ್ರೀ-ವೇದಕುಟೀ)-ವೇದಪುರೀಶ್ವರ-ಮಂಗಳನಾಯಕೀ .

(5)ತಿರುಕ್ಕಂದಿಯೂರ್ (ಶ್ರೀ-ಖಂದೀಶ್ವರ) -(ಬ್ರಹ್ಮಶಿರಹ್-)ಖಂದೀಶ್ವರ-ಮಂಗಳಾಂಬಿಕಾ
ಓರ್ಮಂಗಳನಾಯಕೀ ..

(6) ತಿರುಪ್ಪೂಂತುರುತ್ತಿ (ಶ್ರೀ-ಪುಷ್ಪವನ) -ಪುಷ್ಪವನೇಶ್ವರ-ಸೌಂದರನಾಯಕೀ
(7) ತಿರುನೈತ್ತಾನಂ (ಶ್ರೀ-ಘೃತಸ್ಥಾನ) -ಘೃತಸ್ಥಾನೇಶ್ವರ -ಬಾಲಾಂಬಿಕಾ.
(46)

